ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Հայաստանի տարածքում գործում են 50 համայնքային և քաղաքային վետերանական խորհուրդներ, վետերանական կոմիտեներ՝ 35000-ից ավելի վետերաններով: Նրանք կատարում են հայրենանվեր աշխատանք՝ օգնելով միայնակ և հաշմանդամ վետերաններին նյութական, կենցաղային պայմանների բարելավման, բժշկական սպասարկման, հուղարկավորության ծախսերի, հուշատախտակների ու հուշարձանների խնամքի կազմակերպման հարցերում: Մինչև 2018 թվականը՝ յուրաքանչյուր ամիս ՀՀ պետական բյուջեից հատկացվող միջոցները «ՀՀ վետերանների միավորում» հասարակական կազմակերպությունը բաշխում էր 50 վետերանական կազմակերպությունների միջև, որոնք հատկացված միջոցները ուղում էին ոչ միայն վերը նշված աշխատանքների կազմակերպմանը, այլ նաև իրենց հատկացված տարածքների գրասենյակային ու կոմունալ ծախսերի կատարմանը: 2019 թվականին՝ վերոգրյալ ծախսերի իրականացման համար յուրաքանչյուր ամիս ՀՀ վարչապետի ֆոնդից հատկացվել է դրամական աջակցություն:
Կարևորելով և առաջնահերթ խնդիր համարելով վերոնշյալը, ինչպես նաև Հայրենական Մեծ պատերազմի Մեծ Հաղթանակի 75 ամյակի կապակցությամբ նախագծով առաջարկվում է ՀՀ վարչապետի աշխատակազմին հատկացնել պահանջվող 18,000.0 /տասնութ միլիոն/ հազար դրամը՝ Հայաստանի Հանրապետության 2020 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին՝ բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով:

Նախագիծը մշակվել է Վարչապետի աշխատակազմի կողմից:

